
(Італьянская народная казка)

ПАСТУШОК – 
МАЛЫ РАСТОК



Жыў на свеце пастушок. Быў ён вельмі маленькага рос-
ту. Мабыць, таму і характар у яго быў нязносны. Ішоў 

ён аднойчы на пашу і сустрэў на шляху птушніцу, якая нес-
ла кошык з яйкамі. 

А пастушок вазьмі ды кінь у кошык камень. Яйкі ўпалі 
і разбіліся. Пастушок зарагатаў, а птушніца раззлавалася і ад 
прыкрасці крыкнула ўслед юнаку:





– Каб табе не вырасці болей ні на цалю, пакуль не ад-
шукаеш прыўкрасную Баральгіну з трыма спеўнымі яблы-
камі!

– Што яшчэ за спеўныя яблыкі? Відаць, гэтая птушніца 
зусім з глузду з’ехала!

І пастушок як нічога ніякага пайшоў далей сваёй да-
рогай. Ён бы і забыў словы птушніцы, ды толькі ейны 
праклён пачаў здзяйсняцца.

З тае пары перастаў пастушок расці. Як ні карміла яго 
маці, ён толькі худзеў з кожным днём. 




